
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
লক্ষ্মীর পরীক্ষা




কল্যাণী




   সে দোষ তােরি।

চাকর দাসী কি টিকিতে পারে

তােমার প্রখর মুখের ধারে?

লােক এলে তুই তাড়াবি তাদের

লােক গেলে শেষে আর্ত্তনাদের

ধূম পড়ে' যাবে,–এর কি পথ্যি

আছে কোনােরূপ?





ক্ষীরাে




    সে কথা সত্যি

সয় না আমার,—তাড়াই সাধে?

অন্যায় দেখে পরাণ কাঁদে।

কোথা থেকে যত ডাকাত জোটে,

টাকাকড়ি সব দুহাতে লোটে।

আমি না তাদের তাড়াই যদি

তােমারে তাড়াত আমারে বধি'।





কল্যাণী




ডাকাত মাধবী, ডাকাত মাধু,

সবাই ডাকাত, তুমিই সাধু!

